
                                     Bilera-akta

Herriko ikastetxeetako zuzendarien eta Udaleko ordezkarien artekoa
BILERAREN XEHETASUNAK

	Bilera zenbakia
	1/ 2015-2016
	Lekua 
	Udaletxeko 4. solairua

	Bilera mota
	Ohikoa
	Hasiera ordua
	15:00

	Data 
	2015-09-28
	Amaiera ordua
	16:30


Bertaratutakoak
	Jasone Arriet,  Elizatxo ikastolako zuzendaria

Ixabel Arin, Langile ikastolako zuzendaria
Amaia Urzelai, Hernani BHIko zuzendaria
Arantxa Urtasun, HLPPko zuzendaria

Arantxa Rekondo, Txirrita eskolako zuzendaria
Malen Ibarrola, Urumea ikastolako zuzendaria

Begoña Aramendi, Inmakulaka ikastetxeko zuzendaria

Edurne Agirregomezkorta, Haur eskolako zuzendaria

Unai Azkue, Hernani Lanbide Heziketako ordezkaria
Tomax  Elorza, AMHEReko ordezkaria
Marijo Arrieta, BiziBusa egitasmoaren arduraduna

Axun Larburu, BiziBusa egitasmoaren arduraduna
Esti Aldeiturriaga, Hezkuntza zinegotzia
Xabier Lertxundi, Ongitzako zinegotzia

Mª Carmen Olasagarre, Hezkuntza administraria



Bertaratu gabeak
	Iñaki Irisarri, HIIko zuzendaria




AZTERGAIAK:
1.- Zinegotzi eta bilera kideen aurkezpena
2.- AMHERekoen proposamena. Ikasle atzerritarrentzat laguntza
3.- Liburutegia. 2016 urterako egitasmoak

4.- Bizi On. 2015-2016 ikasturtea
 5.- LOMCE. Hezkuntza Plataformaren proposamenak.
6.- Egitasmoen balorazioa
7.- Konpetentzia digitala


8.- Matrikulazio datuak
9.- Eskariak eta galderak

AZTERGAIAK eta ESAN-EGINAK
1.-  Zinegotzi eta bilera kideen aurkezpena 
Legealdi berriarekin batera zinegotzi aldaketa egon da. Esti Aldeiturriaga hezkuntza zinegotzia eta Xabier Lertxundi Ongintzako zinegotzia hartuko dute parte zuzendarien arteko bileran.  Ikastetxeetatik ere ordezkari berriak badira; Hernani BHIko zuzendaria, Amaia Urzelai, haurreskolako ordezkaria, Edurne Agirregomezkorta eta  Hernani BHI institututik  banatu ondoren Hernani Lanbide Heziketako zentro berriko ordezkaria ere, Unai Azkue. 

2.- AMHERekoen proposamena. Ikasle atzerritarrentzat laguntza 
 Aurreko ikasturtean, AMHERko kideak diren Tomax Elorza eta Felix Etxeberria  egitasmo bat burutu nahian ibili ziren. Herriko  LHko ikasle atzerritar edo laguntza behar duten ikasleentzat errefortzu klaseak antolatzea unibertsitateko ikasleen praktikak edo aprobetxatuz. Izen-emate epea zabaldu zuten, baina, ikaslerik ez zuten izenik eman. 
Aurten, berriz, Tomas Elorzak aditzera eman du gizarte laguntzaile arloko ikasle batek bere praktikak egiteko prest azaldu dela. Abendu bitarte arituko da eta 170 ordu bete behar ditu, egunean 3 ordu eginez.  Gaur gelditu dira ikasleekin hitz egiteko.   
 Tomasek, aukera irekia utzi die ikastetxeei zentro batera edo guztietara joatea, nola…
Ikastetxe guztietako beharrak jasoko dira eta horren arabera antolatuko dira ikaslearen orduak eta egunak. Datuak hezkuntza sailak jasoko ditcu eta Tomasi pasako zaizkio, eta bera jarriko da ikastetxeekin harremanetan. 

3 .- Liburutegia . 2016 urterako egitasmoak








Liburutegiko arduradunak 2016urterako prestatutako egitasmoen berri eman da.
Egitasmoen inguruko informazioa jasotzeko, ikastetxekoak jarriko dira harremanetan liburutegiarekin. 
Udal Liburutegia: 2016

Bisita gidatuak

Urtero bezala, bisita gidatuak egiteko asmoarekin jarraitzen dugu. Aurten, saioak ondo bideratze arren

hauxe proposatzen dugu:
Norentzat: LH1 mailan daudenentzat :
Iraupena: Ordubeteko saioak, goizeko ordutegian.

Taldeak: 20/25 lagun gehienez

Bisita gidatuak egiteko datak:
Urtarrilak 13 (bi saio)

Otsailak: 2 (bi saio)

Martxoak: 2 (bi saio)

Apirilak: 5 (bi saio)

Maiatzak: 4 (bi saio)

Gidatu gabeko bisitak:
Badago horrelakoak egiteko aukera. Horretarako baldintza bakarra aldez aurretik liburutegian abisatzea

eta ordutegia adostea izango da.
Idazleekin topaketak

Norentzat: LH6 mailatik gorakoentzat:
Noiz: Urtarrilatik aurrera: datak Udal liburutegia, eskola eta idazlearen artean adostu behar ditugu

Taldeak: 50 lagun gehienez
15 saio egiteko aukera

4.- Bizi On. 2015-2016 ikasturtea




Aurreko ikasturtean, maiatza aldera LHko ikasleak bizikletan joateko egitasmo bat antolatu zen. BiziOn egitasmoa, Axun Larburu eta Marijo Arrietak izan ziren egitasmoa aurrera eraman zutenak. 

Esperientzia oso ona izan zen, eta aurten ere, martxan jartzeko asmoarekin dabiltza.  Dagoeneko ikastetxeetara informazioa banatuta dute eta ikasleak izen emanak daude. Lehengo urtean baino gutxixeago izen eman omen dute, baina, uste da martxan hasita jendea animatuko dela.
Ondoren itsatsita  doa eskoletara banatutako  informazioa.  

Axun Larburuk Eusko Jaurlaritzak ematen duen diru-laguntzaren berri eman du. Eskolako bideak, aparkalekuak…  garraio jasangarriaz edo oinez egiteko laguntzak ematen dira, eskatzeko aukera  guraso elkarteek dute. Behean itsatsita doa erreferentzia. 

http://www.jusap.ejgv.euskadi.eus/r47-bopvapps/eu/bopv2/datos/2015/07/1503378e.shtml
5.- LOMCE. Hezkuntza Plataformaren proposamenak






Esti Aldeiturriagak hezkuntza zinegotzia, herriko Hezkuntza Plataformaren hiru ekintzen berri eman du:

1.- Ikastetxeetan argazki erakusketa. Lomce gabeko herria lelopean, ikastetxe guztien  artean egindako festan  jaso ziren  argazkiekin, erakusketa moduko bat antolatu nahi dute, ikastetxe-ikastetxez joango litzatekeena. Parte hartu nahi izanez gero udal hezkuntza sailekin harremanetan jarri eta  berak egingo ditu lotura lanak.
2.-  Hezkuntza Plataformak, hezkuntza eskola ekitaldiaren  barruan, urriaren 15ean, TRANSPACAReko Oinarrizko Lanbide Heziketa ikasketei buruz, hitzaldi bat antolatu du. Transpacarrek ibilbide luzea darama eta herri mailan egiten duen lanaren berri eman nahi da.  Noiz: urriaren 15ean, arratsaldeko 19:00etan, Non: Areto Nagusian.
3.- Urriaren 30ean,  eta aurten… zer egiteko prest zaude? lelopean, udal Areto Nagusian hitzaldi bat. Gonbidapena jasotzen denean  bidaliko zaie ikastetxeei. 

 Esti Aldeiturriagak eta Xabier Lertxundik zinegotziak ikastetxeetako ordezkariei galdetu die ikasturte honetarako LOMCErekin lotuta zer asmo daukaten.

Beraiek diotenez, Eusko Jaurlaritzak ez du gai honen inguruan erantzun garbirik ematen, izandako bileretan jasotzen duten mezua da  aurrerago erantzungo dutela  eta  LHko  azterketak ez dutela ondoriorik izango, diagnostiko azterketak bezala hartu behar direla… nonbait hauteskundeen zain jarriak daude.
Langile ikastolako zuzendariak aipatu du iazko bidetik jarraitzeko asmoa dutela.. 
Iaz, eskola pilotuak planto egin zuten eta ildo beretik jarrai daitekeela dio.  Hezkuntza Plataformak Durangon egindako bileran azaldu zen bezala azarorako mugimendu dezentea aurreikusten omen da. Lomceren legea baino okerragoa bere ustetan, Jaurlaritzaren HEZIBERRI plana bera da, oinarri oinarrian Lomce bera. 
Txirrita eskolako zuzendariak aipatu du eskoletara iristen ari ziren informazioetan oinarrituz, LOMCEren aurka proposatzen ziren egitasmoak, iazko ildo beretik zihoazela eta 3. eta  6. mailako balizko azterketei planto egitea da horietako bat. Plantoari dagokionez, zenbat eta erantzun zabalagoa eman orduan eta ondorio gutxiago jasango da. Bera borroka honetan inplikatzeko prest agertu da.

Hernani BHIko zuzendariak azaldu du DBHko errebalidak kendu egin dituztela.

 Beste zentroko ordezkariek aipatu dute ez dutela ikasturte hasiera honetan  gaia tratatu oraindik.

Gurasoen inplikazioari dagokionez ikastetxeetatik jasotzen duten informazioaren araberakoa izaten dela aipatzen da eta azarorako aurreikusten den mugimenduaren inguruko informazioa elkartrukatuko dela.
6.- Egitasmoen balorazioa


Udal Hezkuntza sailak ikasturte berrian egingo diren  egitasmoak jasotzen duen tula  taula bidali die ikastetxe bakoitzari. Osatu ondoren, birbidaliko da hezkuntza sailera.
7.- Konpetentzia digitala



Ikasturte honetan martxan jarriko den egitasmo berria.  Enpresa eta  ikastetxeen artean jarriko dira harremanetan, egutegia lotzeko. 
8.-Matrikulazio dautak





Matrikulazio datuak jasoko dituen taulak pasako zaizkie ikastetxeei. Behin guztienak beteta birbidaliko dira.

9.-Eskariak eta galderak





Xabier Lertxundik hainbat informazio eman du:
1.- Gurasoentzako ikastaroak. Ongintzatik antolatzen direnak, dagoeneko ikastetxeek informazioa jasota dute. Haur eskolak ez du jaso eta bidaliko zaio. 

2.- Zaharren egoitzatik datorren proposamena. Belaunaldi desberdinak elkartzeko uneak sortzea du helburu. Ikastetxeei egingo zaie luzatuko zaie proposamena, ez zaie inongo lanik eskatuko. Gonbidapena pasako zaie.
3.- Errefuxiatuen etorreran gaia dela eta  udal eta herriko hainbat elkarteen artean (Caritas, AMHER, Elikagaien bankua…) mahai bat osatu dute. Herri mailan sentsibilizazio lana egin nahi dute. Uste da administraziotik gauzak nahiko lotuta etorriko direla.
Langile ikastolako zuzendariak kexa bat azaldu du Udal  Turismo sailetik jaso duten   gutuna dela- eta. Urriaren hasieran bakailao astea egingo da herrian, eta aurten  haurrak gonbidatu nahi izan dituzte marrazki erakusketa bat antolatuz, herriko dendetan. Ez zaio batere egokia iruditzen horrelako ekintza “merkantilista” batean haurrak sartzea.

Aurreko egunetan burutu den umeen  babeserako ikastaroaren balorazioa oso ona izan da. 

Hernaniko institutuko zuzendariak, eskaera bat egin du.
 Udalak antolatutako  toki jakina dute bizikletak jasotzeko, baina ikasle guztiak ez dituzte beren bizikletak bertan uzten, auzoko hainbat tokitan…uzten dituzte eta  bertako bizilagunen kexak jaso dituzte, aldapa bat dago eraikinen ondoan eta  arriskutsua ere izan daiteke. Saiatu dira ikasleak konbentzitzen baina, Udalari eskatzen dio udaltzainen presentzia sarreretan. Udalak emango die  erantzuna.
Besterik gabe, 16:30ean  amaitu da bilera. 




[image: image4.jpg]Hernaniko
ikastetxeetan












